
DREJTORIA JURIDIKE

RELACION

PER SHPALLJEN E MOSZGJEDHSHMERISE TE KANDIDATIT TE RADHES NE LISTEN
SHUMEMERORE TE PARTISE DEMOKRATIKE, QARKU SHKODER, Z. ANTON LUIG] KOKAJ PER
PLOTESIMIN E VAKANCES SE NJOFTUAR NGA KUVENDI I SHQIPERISE.

Népérmjet shkresave nr. 792/1 prot., daté 25.02.2019 dhe nr. 930/1 prot., daté 04.03.2019,
drejtuar Komisionit Qendror té Zgjedhjeve, Sekretari i Pérgjithshém i Kuvendit z. Genci Gjongaj,
njofton krijimin e vakancave né Kuvendin e Shqipérisé, pér shkak té pérfundimit té parakohshém té
mandateve té deputetéve té zonés zgjedhore, Qarku Shkodér té subjektit politik Partia Demokratike.

Neni 164 i Kodit Zgjedhor pércakton se né rast té ndérprerjes sé mandatit té deputetit, Kuvendi
njofton KQZ-né pér krijimin e vakancés dhe KQZ merr vendim pér dhénien e mandatit té deputetit,
kandidatit té radhés né listén shumemeérore té sé njéjtés parti politike né zonén zgjedhore pérkatése,
regjistruar sipas nenit 67 té Kodit Zgjedhor.

Komisioni Qendror i Zgjedhjeve me vendimin nr. 555, daté 26.07.2017, shpalli rezultatin
pérfundimtar té zgjedhjeve pér Kuvendin e Shqipérisé daté 25.06.2017, si dhe miratoi listén emérore
té deputetéve té zgjedhur pér cdo subjekt pér cdo zoné zgjedhore. Sipas vendimit té sipércituar
Partia Demokratike pér zonén zgjedhore Qarku Shkodér, pér zgjedhjet pér Kuvendin e Shqipérisé té
datés 25 Qershor 2017, ka fituar 05 (pesé) mandate dhe kandidatét fitues nga lista shumemérore e
Partisé Demokratike, Qarku Shkodér, jané numéri rendor 01 (njé) z. Romeo Vilhelm Gurakugi, me
numér rendor 02 (dy) znj. Izmira Niazi Ulginaku, me numér rendor 03 (tre) z. Lorenc Karlet Luka,
me numér rendor 04 (katér) z. Bardh Ali Spahia, me numér rendor 05 (pesé) z. Nard Lazer Koka.

Rezulton se lista shumemérore e Partisé Demokratike Qarku Shkodér nuk i plotéson té gjitha kriteret
e pércaktuara né nenin 67, té Kodit Zgjedhor, duke pérfshiré dhe kriterin e gjinisé.
KQZ me vendimin nr. 566, daté 05.10.2017 vendosi sanksionin administrativ gjobé né masén
12.000.000 (dymbédhjeté milion) leké ndaj Partisé Demokratike.

Né bazé té nenit 175, pika 2 té Kodit Zgjedhor, KQZ né rast vakance té krijuar né mandatet e fituara
nga lista shumemeérore e Partisé Demokratike, né Zonén Zgjedhore Qarku Shkodér duhet té zbatonte
dhe sanksionin plotésues, duke zévendésuar vakancén e krijuar me kandidatin e radhé&s nga gjinia
mé pak e pérfagésuar.

Né bazé té nenit 175, pika 2 té Kodit Zgjedhor, kandidatét vijues nga gjinia mé pak e pérfagésuar e
listés shumemérore e Partisé Demokratike, pér zgjedhjet pér Kuvendin e Shqipérisé té vitit 2017,
Qarku Shkodér, kané shteruar. Né bazé té nenit 164, pika 2 e Kodit Zgjedhor, fjalia e fundit,
kandidati vijues té cilit i kalon mandati i deputetit, éshté kandidati pér Deputet me numér rendor 07
(shtaté), z. Anton Luigj Kokaj.

Referuar nenit 11 té ligjit nr.138/2015, “Pér garantimin e integritetit té€ personave gé zgjidhen,
emérohen ose ushtrojné funksione publike”, vetédeklarimi dhe verifikimi i kushteve té té dhénave né
pérputhje me kété ligj, kryhet pér cdo kandidat té listés shumemérore pér zgjedhjet pararendése,
__‘uvendin, té cilit i takon té marré mandatin e deputetit pér vendin vakant, sipas Kodit Zgjedhor.

Komisioni Qendror i Zgjedhjeve né zbatim té kreut II, pikés 3, té vendimit nr. 17/2016 té Kuvendit
“Pér pércaktimin e rregullave té detajuara mbi zbatimin e ndalimeve té parashikuara né ligjin nr.
138/2015, me shkresén nr. 1301 prot., daté 05.03.2019, i éshté drejtuar z. Anton Luigj Kokaj duke e
njoftuar pér depozitimin né KQZ té formularit té vetédeklarimit pér garantimin e integritetit té
kandidatit.

Referuar kreut II, pikés 3, té vendimit nr. 17/2016 té Kuvendit, sipas datés sé& publikimit t& njoftimit,
afati i fundit pér depozitimin né KQZ té formularit té vetédeklarimit ishte data 18.03.2019.

Brenda afatit té sipércituar nuk éshté depozituar prané Komisionit Qendror té Zgjedhjeve formulari i
vetédeklarimit pér garantimin e integritetit nga z. Anton Luigj Kokaj.

Referuar nenit 5, pika 2 té ligjit nr. 138/2015, refuzimi pér té dorézuar formularin e vetédeklarimit
ose mosparaqitja e formularit pérbén shkak pér mosregjistrimin apo moszgjidhshmériné e kandidatit
si deputet i Kuvendit. Gjithashtu referuar kreut II, pika 3, té vendimit té Kuvendit nr. 17/2016, nése
subjekti nuk depoziton formularin e vetédeklarimit brenda afatit, konsiderohet se refuzon propozimin
e organit kompetent pér kandidim, zgjedhje apo emérim. Né kété rast, organi kompetent ndérpret
procedurén pér propozimin e kétij subjekti pér t'u kandiduar, zgjedhur apo eméruar né até funksion
publik.

Né kéto kushte referuar nenit 11, pika 2 té ligjit nr. 138/2015, duke gené se kandidati i radhés né
listtn shumemérore té Partisé Demokratike Qarku Shkodér, nuk e paraqiti formularin e
vetédéklarimit, KQZ shpall faktin e moszgjedhshmérisé té z. Anton Luigj Kokaj si deputet né
Kuvendin e Shqipérisé dhe té filloj procedurén pér zévendésimin e mandatit me kandidatin vijues
sipas rregullave té pércaktuara né nenin 164, 175 té Kodit Zgjedhor.

